
	సీ.	
అంతలోన తేఱి యాతండు బాణము

                 ల్తొమ్మిదిఁటఁ బదింటఁ దొలుత నేసి

సాత్యకినిటలంబు సాయకం బొకట భే

                 దించి నెత్తురు వెల్లిఁదేల్ప నతఁడుఁ

దేరిపైఁ జదికిలఁ దెళ్ళి నిశ్చైతన్య

                 గతి నున్న దశసాయకముల సూతు

నిరువదినమ్ములఁ దురగచతుష్కంబు

                 మిడుకు మాలఁగ సేసి మిన్ను ముట్ట



	 







	తే.	
నార్చినఁ దదారవంబున నతఁడు మూర్చ

దెలిసి యొకకోలఁ దెగనిండఁ దిగిచి యేసె

వానివక్షంబు జీవంబు లేదు

కల దనఁగఁ దేరు పదిబాణముల నొగిల్చె.

	క.	
భల్లముల రెంటఁ డెక్కెము

ద్రెళ్ళను సూతుతల డొల్లఁ దెగఁ గొని శరముల్

పెల్లు గురిసి చక్రంబునఁ

బిల్లులుగా హరులు గూల బీరము నెఱపెన్.

	వ.	
వెండియు.

	గీ.	
సింహనాదంబు చేసిన సేద దేఱి

కనలి వరచాపములు గదాఖడ్గములును

గొన్ని సండిటఁ దనలావుకొలదిఁ బట్టి

నెగులు మోచినఁ బౌండ్రుండు నేల కుఱికి.

	సీ.	
కొలఁది మీటిన బాణకోటులు శైనేయు

                 పై నేసి పడవై చెఁ బడగ రథముఁ

బదిశరంబుల నేసి బాణచతుష్టయం

                 బున రథ్యములఁ గూల్చి భుజబలంబు

నెఱయఁ జాపముతోడ నేలకు దాఁటి సా

                 త్యకి వానిగుణము బాణాసనంబుఁ

దునిమె నంతట వాఁడు దొడ్డకోదండంబుఁ

                 గొని శరంబుల నొంచె శినిమనుమని

